
Gwybodaeth   
  

Mae'r canllaw hwn yn mynd â chi drwy'r camau i lenwi eich Ffurflen Hawlio Contract, 

y gellir ei defnyddio ar wahanol gynlluniau.   

Bydd y ffurflen hawlio ond yn weladwy ar gyfer Dyfarniadau Grant sydd wedi'u 

cymeradwyo a'u derbyn trwy eich cyfrif RPW Ar-lein.   

Cyfeiriwch at ganllawiau y cynllun perthnasol ar gyfer gwybodaeth am reolau a 

chymhwysedd y cynllun.   

Rhaid llenwi’r Ffurflen Hawlio Contract trwy RPW Ar-lein er mwyn hawlio taliadau.  

Dim ond unwaith y cewch chi hawlio am weithgaredd, h.y. chewch chi ddim hawlio 

am ran o weithgaredd yn awr, yna cyflwyno hawliad arall yn ddiweddarach am 

weddill y gwaith.  

 

Dim ond pan fydd yr holl waith o dan y gweithgaredd hwnnw wedi'i gwblhau y cewch 

chi hawlio am weithgaredd.  

 

Rhaid cyflwyno tystiolaeth ategol, fel anfonebau, ar gyfer pob Eitem Hawlio er mwyn 

cyflwyno eich cais.   

Sylwer: Ar gyfer unrhyw broblemau gyda RPW Ar-lein, dylech gysylltu â'r Ganolfan 

Cyswllt Cwsmeriaid ar 0300 062 5004.   

Taliadau Gwledig Cymru Ar-lein – Mewngofnodi  
  

Mewngofnodwch i'ch Cyfrif Ar-lein RPW - rhowch eich ID Defnyddiwr a'ch Cyfrinair 

yn y blychau a chliciwch ar y botwm Mewngofnodi.  

 

Os ydych yn cael problemau neu'n methu cael mynediad i'ch cyfrif ar-lein, cysylltwch 

â Desg Gymorth Ar-lein RPW ar 0300 062 5004.   

Ar ôl mewngofnodi i'ch cyfrif ar-lein, bydd 'Hafan' ar-lein RPW yn ymddangos.  

Taliadau Gwledig Cymru Ar-lein – Hafan  
 

I gael mynediad i'r ffurflen hawlio, cliciwch ar y Tab wedi'i labelu 'Contractau a 

Grantiau Bach' ar sgrin hafan RPW Ar-lein, fel y dangosir isod a dewis Contractau. 

 
  

I newid yr iaith ar unrhyw adeg, cliciwch y botwm sydd ym mar cornel dde uchaf 

gwybodaeth RPW Ar-lein.  Bydd hyn yn eich galluogi i ddewis yr iaith y mae eich 

ffurflen Cynllun Buddsoddi mewn Rheoli Maethynnau yn cael ei harddangos ynddi.  

  

Tudalen Contractau a Grantiau Bach  
  

Mae'r rhestr o gontractau gweithredol sydd ar gael i chi ddechrau neu barhau ffurflen 

Hawlio Contract wedi'u rhestru ar y dudalen hon.   

Dechrau y cais 

 

Ar ôl i chi ddarllen y Canllawiau, gallwch ddechrau llenwi eich ffurflen hawlio trwy 

glicio ar y botwm Cychwyn Hawliad.   

 

 
  

Parhau gyda Chais  
  

Os ydych hanner ffordd drwy neu wedi oedi hawliad ac eisiau parhau, dewiswch 

Parhau i Hawlio o'r Dudalen Ddethol.  

Cyflwyniad 

Dyma'r dudalen gyflwyno sy'n rhoi gwybodaeth am ffurflen Hawlio Contract Cynllun 

Buddsoddi mewn Rheoli Maethynnau. 

 
 

Unwaith y byddwch wedi darllen yr wybodaeth cliciwch ar y botwm Nesaf.  

  

  
 

Hysbysiad Preifatrwydd  
  

Nesaf, byddwch yn gweld yr hysbysiad preifatrwydd. Sicrhewch eich bod yn darllen 

yr wybodaeth yn yr adran hon, sy'n nodi ar gyfer beth y defnyddir y data a 

ddarparwyd.   

Unwaith y byddwch wedi darllen yr wybodaeth cliciwch ar y botwm Nesaf.  

  

  

Eitemau’r Hawliad – Costau Ansafonol  
Bydd eitemau hawlio cymwys yn cael eu rhestru ar y tab Eitemau Hawlio. Bydd 

Eitemau Hawlio Cymwys yn cael eu dangos ar bob rhes ar y tab, gan fanylu ar yr 

Cod Eitem, Enw/Disgrifiad, a'r swm sydd ar gael (£).  

 

Cod Eitem – Dyma’r Cod eitem wedi ei gymeryd o’ch Llythyr Dyfarnu Grant. 

Enw/Disgrifiad – Dyma enw'r eitem wedi ei gymeryd o'ch Llythyr Dyfarnu Grant. 

Ar gael (£) – Dyma’r cyfanswn y gost wedi ei gymeryd o’ch Llythyr Dyfarnu Grant. 

Pan fyddwch chi'n mewnosod gwerth (£) yn y blychau Cost Anfoneb Net(£) a Cost 

Net Cymwys(£), bydd y swm ar gael yn lleihau yn unol â'r gwerth a mewnosodwyd. 

 

Er Enghraifft: 

 

Os yw’r blwch  Ar gael(£) yn dangos 4,000 

Yna rydych yn parhau i fewnosod 4,000 yn y blychau Cost Anfoneb Net(£) a Cost 

Net Cymwys(£), bydd y swm ar gael yn lleihau i 0.00. 

 

 
 

Os ydych yn mewngofnodi 3,000 o fewn y blychau Cost Anfoneb Net(£) a Cost Net 

Cymwys(£), bydd y swm ar gael yn lleihau i 1,000.00. 

 

 
 

 

Os bydd y blwch Ychwanegu Hawliad wedi'i ddewis er mwyn ychwanegu llinell arall, 

bydd y ffigur Ar gael (£) yn newid i adlewyrchu gwerth y llinell newydd a 

ychwanegwyd. 

I wneud hawliad, dewiswch y rhes berthnasol ar gyfer yr Eitem Hawlio berthnasol.  

 

 
 

Bydd angen i chi nodi Rhif Adnabod Trafodiad yn y blwch Rhif Adnabod Trafodiad. 

Mae hyn yn ofynnol fel y gallwn gysylltu'r tystiolaeth gefnogol gyda'r eitem a 

hawlwyd. Gall y Rhif Adnabod Trafodiad fod yn unrhyw llythyren neu rif cyn belled â'i 

fod yn dechrau gyda llythyren, yn dilyn gyda un i chwe rhif heb le gwag. Er enghraifft, 

A123456. 

 

Bydd angen Rhif Adnabod Trafodiad ar wahân ar gyfer pob eitem/llinell. Bydd gwall 

yn ymddangos os bydd yr un Rhif Adnabod Trafodiad yn cael ei nodi. 

Sicrhewch fod yr holl ddogfennau ategol a gyflwynir ar gyfer yr Eitem Hawlio yn cael 

eu harbed gyda’r un Rhif Adnabod Trafodiad wedi'i gynnwys yng nghonfensiwn 

enwi'r ddogfen a arbedwyd. 

 

 

Yn y blwch Taledig, rhowch enw'r cwmni ar yr anfoneb ar gyfer yr Eitem berthnasol.  

Ar gyfer y Dyddiad Anfoneb, nodwch y dyddiad a ddangosir ar yr anfoneb ar gyfer yr 

eitem berthnasol. Sylwch na all y Dyddiad Anfoneb fod yn ddyddiad ar ôl dyddiad 

cyflwyno'r cais.  

 

Yn y blwch Cost Anfoneb Net, nodwch y swm net fel y dangosir ar anfoneb yr Eitem. 

Os yw'r anfoneb yn cynnwys costau nad ydynt yn ymwneud â chost yr Eitem ni 

ddylid tynnu'r rhain, gellir nodi swm yr eitem yn y blwch Cost Net Cymwys.  

 

 

 

Ar ôl i chi gyflwyno'r holl geisiadau am Eitem gallwch ddewis y blwch Eitem Gyflawn. 

Os ydych yn hawlio'n llawn ar un llinell mae'n rhaid i chi dicio'r blwch Eitem Gyflawn i 

gael gwared ar y neges gwall gorwario.  

Os oes angen i chi ychwanegu rhes ychwanegol at Hawlio Eitem, gallwch glicio ar y 

botwm Ychwanegu Hawliad. Gellir dewis hyn gymaint o weithiau ag sy'n ofynnol.  

Os ydych am gael gwared ar y rhes ychwanegol, gallwch glicio ar y botwm Dileu 

Hawliad.  

  

Bydd y ffigur sydd Ar gael (£) yn lleihau i ystyried y ffigur gwariant a gofnodwyd.  

 
Os yw'r ffigur Gwariant a Hawlir 10% yn fwy na'r swm sydd Ar Gael (£) (yn seiliedig 

ar y proffil cyflawni a ddarparwyd yn flaenorol) rhaid i chi ddarparu esboniad am y 

gorwariant.  

Os yw'r ffigur Gwariant a Hawlir 10% yn llai na'r swm sydd Ar Gael (£) (yn seiliedig ar 

broffil dosbarthu a ddarparwyd yn flaenorol), a'ch bod wedi ticio'r blwch Eitem 

Cyflawn, rhaid i chi ddarparu esboniad am y tanwariant.  

 
  

Mae gwiriadau cywirdeb data sylfaenol a meysydd gorfodol wedi'u hymgorffori yn y 

ffurflen hon, bydd unrhyw wallau neu negeseuon gwybodaeth yn ymddangos 

unwaith y byddwch naill ai'n clicio 'Arbed' neu 'Nesaf' ar bob tudalen.  

Ar ôl i chi gywiro unrhyw wallau ac ateb yr holl gwestiynau ar bob tudalen cliciwch ar 

y botwm Nesaf.  

Eitem Hawlio - Enghreifftiau   
  

Gweler enghreifftiau o senarios isod ar gyfer nodi costau'r Eitem Hawlio:   

Hawlio Swm Llawn    

Os ydych yn cyflwyno hawliad am y swm llawn o gyllid sydd ar gael a bod Cost 

Anfoneb Net yr un fath â'r Gost Net Gymwys, nodwch y ffigurau yn y blychau 

perthnasol fel y dangosir yn yr enghraifft isod:  

 

 
 

Bydd y swm sydd Ar Gael yn lleihau pan fyddwch yn rhoi gwerth i mewn i'r blwch 

Cost Net Gymwys.  

 

Gan eich bod wedi nodi'r swm llawn, mae'r swm sydd Ar Gael wedi gostwng i 0.00.  

 

Byddwch hefyd yn gweld y bydd y blwch "Rheswm dros Droswariant" yn ymddangos 

pan fydd y swm sydd ar gael yn lleihau i sero. Mae hyn oherwydd nad yw'r botwm 

Eitem wedi’i Gwblhau wedi’i ddewis. Os nad ydych am wneud unrhyw hawliadau 

pellach ar Eitem, rhaid i chi ddewis y botwm Eitem wedi’i Gwblhau, fel y dangosir 

isod:  

Unwaith y bydd y botwm Eitem wedi’i Gwblhau wedi'i ddewis a'r hawliad wedi'i 

gyflwyno, ni fyddwch yn gallu cyflwyno unrhyw hawliadau pellach ar gyfer yr eitem 

hon.   

 

 

Cost Anfoneb yn Uwch na Chost Eitem – Hawlio Swm Llawn    

Os yw Cost Anfoneb Net yn uwch na'r Gost Net Cymwys, bydd blwch deialog yn 

ymddangos, a rhaid ychwanegu sylwadau er mwyn cwblhau eich hawliad.  

 

 

Yn y blwch Rheswm dros Wahaniaeth Anfoneb Net, rhowch sylwadau ynghylch pam 

bod cost anfoneb yn uwch na chost yr eitem. Mae'r enghraifft uchod yn nodi bod 

eitem ychwanegol wedi'i rhestru ar yr anfoneb. Gan fod y swm llawn wedi'i hawlio, fe 

welwch eto y blwch Rheswm dros Orwario. Bydd hyn yn aros nes bod y blwch Eitem 

Cyflawn wedi'i ddewis.  

Mwy nag Un Anfoneb ar gyfer Eitem   

Os oes gan Eitem fwy nag un anfoneb, gallwch ddewis y botwm Ychwanegu Hawliad 

i ychwanegu rhes ychwanegol ar gyfer yr Eitem berthnasol.  

 

Unwaith y byddwch wedi dewis y botwm Ychwanegu Hawliad, bydd rhes newydd ar 

gael i ychwanegu manylion ar gyfer yr anfoneb ychwanegol. Gallwch ychwanegu 

cymaint o resi ag sy'n ofynnol ar gyfer yr eitem. I ddileu rhes, dewiswch y botwm 

Dileu Hawliad. Os ydych wedi ychwanegu'r holl anfonebau gofynnol a bod cyfanswm 

y gwerth cymwys wedi'i hawlio, dewiswch y botwm Eitem Gyflawn.   

 

 

 

Hawlio Cost Rannol - Eitem Gyflawn   

Os yw cyfanswm cost yr eitem yn llai na'r disgwyl, gallwch gyflwyno hawliad am y 

swm gostyngedig a dewis y blwch Eitem wedi’i Gwblhau i gadarnhau na wneir 

unrhyw hawliadau pellach ar gyfer yr eitem hon.  

Ar ôl i chi ddewis y blwch Eitem Gyflawn, bydd y blwch deialog Rheswm dros 

Danwariant yn ymddangos. Rhaid nodi sylwadau yn y blwch hwn i esbonio'r rheswm 

dros danwario.   

  

Gorwario ar Eitem Hawlio   

Os yw cyfanswm cost yr eitem yn fwy na'r swm sydd ar gael, bydd y blwch Rheswm 

dros Orwario yn ymddangos:  

 

 

Os yw gorwariant wedi'i gofnodi, bydd y swm sydd ar gael yn lleihau ac yn ei 

arddangos fel ffigur minws. Gellir ailddyrannu cyllid os gofynnir amdano a gellir ei 

nodi yn y blwch Rheswm dros Orwario. Rhaid rhoi sylwadau hefyd yn y blwch hwn i 

esbonio'r rheswm dros y gorwariant. Bydd hyn wedyn yn cael ei asesu yn ystod 

dilysu hawliad.  

Cynnydd Prosiect  
  

Mae'n rhaid i chi nodi a ydych yn cyflwyno cais terfynol ar gyfer y prosiect neu os 

ydych yn bwriadu cyflwyno rhagor o hawliadau.   

 

 

Os mai'r cais hwn yw'r cais terfynol, dewiswch Ydw.   

  

Os byddwch yn cyflwyno ceisiadau pellach, dewiswch Na.   

  

Os nad yr hawliad hwn yw eich hawliad terfynol, rhaid i chi roi'r wybodaeth 

ddiweddaraf am statws presennol y prosiect o fewn blwch testun Cynnydd y 

Prosiect.   

Gallwch gynnwys cyfeiriad at y canlynol:   

• Beth sydd wedi ei gyflawni hyd yn hyn a'r gwaith sydd ar y gweill 

• Ymrwymiad a'r cyhoedd a'r ymglymiad ac ymgymryd 

• Dyroddiadau a wynebwyd ac unrhyw risgiau a nodir a fedr effeithio cwblhau'r 
gwaith 

• Sut mae dyroddiadau / risgiau a nodir yn cael eu delio 

Cynnydd Prosiect - Dangosyddion a Chanlyniadau  
  

Ar gyfer pob hawliad, rhaid i chi roi'r wybodaeth ddiweddaraf am sut mae'r prosiect 

yn bodloni'r Dangosyddion a'r Canlyniadau a ddewiswyd ar gyfer eich prosiect a 

ddangosir ar y tab Adroddiad Prosiect, hyd yn oed os ydych wedi cyflawni targed y 

contract.   

 

 
 

Ym mhob blwch Cyflawni i Dyddiad, nodwch ffigur rhifol yn ôl cynnydd yn erbyn 

targed y contract.   

Ym mhob blwch Cynnydd mae'n rhaid i chi roi testun, gan ddisgrifio sut rydych chi'n 

symud ymlaen i gyrraedd pob targed y cytunwyd arno.    

 

Lle nad oes cynnydd pellach wedi'i wneud, nodwch y ffigur rhifol cyfredol.   

Rhaid cofnodi testun sy'n disgrifio'r canlyniad yn y blwch Cynnydd ar gyfer y 

Dangosyddion a’r Canlyniadau y cytunwyd arnynt hyd yn oed lle nad oes cynnydd 

wedi'i wneud.   

 

Lle mae cynnydd wedi gwella, nodwch y cyfanswm cronnus rhifol.   

  

Rhowch destun yn y Blwch Cynnydd.   

  

Rhowch ffigurau a thestun ar gyfer pob dangosydd a restrir.   

Rhaid i bob targed y cytunwyd arno gynnwys testun.   

Os nad oes cynnydd wedi'i wneud, rhaid cwblhau'r blwch Cyflawni ar y Dyddiad a'r 

blwch testun Cynnydd.  

 

Gwiriwch fod yr holl gofnodion yn gywir, yna arbedwch.   

Ar ôl i chi gywiro unrhyw wallau ac ateb yr holl gwestiynau ar bob tudalen cliciwch ar 

y botwm Nesaf.   

  

  
  

Dogfennau Ategol  
  

Mae'n rhaid i chi ddarparu o leiaf un ddogfen ategol ar gyfer pob Eitem Hawliad 

rydych wedi hawlio amdani ar y ffurflen hawlio gyfredol.   

Rhaid i bob dogfen a gyflwynir gynnwys yr ID Trafodiad yng nghonfensiwn enwi'r 

dogfennau a arbedwyd ar gyfer yr Eitem/Gwaith hwnnw fel y gellir adnabod y 

dogfennau'n hawdd wrth ddilysu hawliad.   

I ychwanegu dogfen yn yr adran Dogfennau Ategol, cliciwch y botwm Ychwanegu 

Dogfennau.   

  

 
 

Dewiswch y ddogfen berthnasol o'ch ffolder dogfennau wedi'u harbed a chliciwch ar 

Agor. Gallwch ddewis uwchlwytho mwy nag un ddogfen ar yr un pryd.   

Ar ôl i chi ddewis y ddogfen, bydd yr uwchlwytho yn dangos eich bod yn aros tra ei 

bod yn cael ei llwytho.   

Unwaith y bydd y ddogfen wedi ei llwytho bydd yn cael ei harddangos yn y tabl 

Lanlwythiadau wedi'u Cyflawni. 

 

 

I gael gwared ar y ddogfen, cliciwch y botwm Dileu.   

 

Cliciwch Nesaf i symud ymlaen i'r sgrin Cyflwyno.  

ATODLEN 6 - Datganiad Sicrwydd: Gweithdrefnau  

Gwrth-dwyll a Llywodraethu 
 

Os oes angen, bydd Atodlen 6 ar gael i'w gwblhau. 

 

 

Fydd Atodiad 6 dim ond yn bresennol i’w cwblhau ar y ffurflen hawlio contract cyntaf o 

dan y contract penodol hwnnw. 

Os yw Nac Ydw wedi ei ddewis ar gyfer y cwestiwn – 

Ydych chi'n cael unrhyw gyllid gan unrhyw sefydliad arall i gefnogi'r Dibenion fel y 

nodir yn Atodlen 1 o’ch Dyfarniad Grant? Os ydych, rhowch fanylion gan gynnwys 

symiau'r cyllid arall, y swyddi a ariennir a ffynhonnell y cyllid. Mae hyn yn cynnwys 

ceisiadau sydd yn yr arfaeth. Gellir rhoi mwy o fanylion yn y tabl isod.  

• Cwblhwech Enw a’r Swydd y personél yn eich sefydliad sydd â'r cyfrifoldeb 

penodol dros reolaeth ariannol mewn perthynas â'r Dibenion fel y nodir yn 

Atodlen 1 o’ch Dyfarniad Grant. 

• Cwblhwech Ewn a’r Swydd sydd yn y'n gyfrifol am oruchwylio'r personél a 

enwir uchod? 

• Ticiwch y blwch - Rwy’n cadarnhau’r datganiad uchod. 

I ychwanegu unigolyn, cliciwch ar y botwm glas Ychwanegu unigolyn. 

I ddileu unigolyn, cliciwch ar y botwm coch Dileu’r Unigolyn. 

Cliciwch Nesaf i symud ymlaen i'r sgrin Cyflwyno.  

 

Os yw Ydw wedi ei ddewis ar gyfer y cwestiwn – 

Ydych chi'n cael unrhyw gyllid gan unrhyw sefydliad arall i gefnogi'r Dibenion fel y 

nodir yn Atodlen 1 o’ch Dyfarniad Grant? Os ydych, rhowch fanylion gan gynnwys 

symiau'r cyllid arall, y swyddi a ariennir a ffynhonnell y cyllid. Mae hyn yn cynnwys 

ceisiadau sydd yn yr arfaeth. Gellir rhoi mwy o fanylion yn y tabl isod.  

 

Yn ogystal â'r Enw a Swydd y gweithwyr perthnasol fel y dangosir uchod. Bydd angen 

cwblhau'r adran ganlynol hefyd. 

Cliciwch Nesaf i symud ymlaen i'r sgrin Cyflwyno.  

 

 

Os nad oes angen i chi gwblhau Atodiad 6 bydd y neges ganlynol yn ymddangos. 

Nid oes unrhyw gwestiynau i chi eu hateb oherwydd nid oes gofyniad i chi gwblhau'r 

adran hon. 

 

Tudalen gyflwyno – Camgymeriadau, Gwybodaeth a 

Chrynodeb  
  

Mae hyn yn rhoi crynodeb o'r eitemau rydych chi wedi'u dewis ac yn eich hysbysu o 

unrhyw wallau neu negeseuon gwybodaeth ar eich ffurflen Hawlio Contract.  

 

Bydd croes goch wrth ymyl y tudalennau sydd â gwallau, gallwch ddychwelyd i’r 

tudalennau hyn i wneud newidiadau drwy glicio yma. 

Unwaith y bydd unrhyw wallau wedi'u cywiro bydd gan bob adran dic gwyrdd.  

 
  

Cliciwch Nesaf i symud ymlaen i'r sgrin Datganiadau ac Ymrwymiadau  

Tudalen Gyflwyno – Datganiadau ac Ymrwymiadau  
  

Rhaid i chi ddarllen y Datganiadau a'r Ymrwymiadau a thicio'r blwch i gadarnhau eich 

bod wedi eu darllen a chytuno arnynt.  

 

Mae'n rhaid i chi hefyd dicio'r blwch i gydnabod y gofynion ar gyfer ffotograffau â 

geotag. 

 

 
Cliciwch Nesaf i symud ymlaen i'r sgrin Cyflwyno.   

Tudalen Gyflwyno – Cyflwyno  
  

I gyflwyno'ch ffurflen Hawlio Contract cliciwch ar y botwm Cyflwyno.  

  

 
 

Ar ôl ei chyflwyno, byddwch yn derbyn cadarnhad y gallwch ei argraffu ar gyfer eich 

cofnodion eich hun.  

 

 
Gallwch ddewis i lanlwytho eich ffotogrffau â geotag o'r sgrin Cadarnhau’ch bod wedi 

cyflwyno’ch ffurlen contract hawlio neu ar ddyddiad diweddarach, gwelwch yr adran 

Lanlwytho ffotograffau â Geotag isod. 

 

Bydd crynodeb o'ch ffurflen Contract Hawlio wedi'i llenwi yn cael ei hychwanegu at y 

dudalen 'Negeseuon' ar eich cyfrif RPW Ar-lein o dan y teitl "Dogfennau a 

dderbyniwyd gan RPW". Sicrhewch eich bod yn gwirio'r wybodaeth a gyflwynir yn 

drylwyr. Os yw unrhyw ran o'r wybodaeth a ddangosir yn anghywir, atebwch y neges 

yn rhoi manylion eich pryderon. Dylech wneud hyn cyn gynted ag y byddwch yn 

darganfod unrhyw wybodaeth anghywir.   

Lanlwytho ffeiliau ffotograffau â geotag. 
 

Cliciwch ar y Tab wedi'i labelu 'Contractau a Grantiau Bach' ar sgrin hafan RPW Ar-

lein, fel y dangosir isod a dewis Lanlwytho Dogfen. 

 

 

Cliciwch ar y botwm glas, Lanlwytho 

 

Cliciwch at o botwm gwyrdd – Ychwanegu Ffeiliau 

Dewiswch y ffotograff â geotag perthnasol. Os yw'r llun yn dderbyniol, bydd tic 

gwyrdd yn ymddangos o dan y botwm Ychwanegu ffeiliau. 

Cliciwch y botwm glas, Lanlwytho. 

I ddileu ffotograff â geotag, cliciwch ar y botwm coch, Dilewch. 

 

Bydd y ffotograff â geotag yn ymddangos o dan Ddogfennau wedi’u lanlwytho. 

Os ydych am lanlwytho ffotograff â geotag arall, dewiswch y botwm glas Lanlwytho a 

dilyn yr un weithdrefn. 

Os ydych wedi lanlwytho pob ffotograff â geotag, dewiswch y botwm glas Wedi’i 

Gwblhau. 

Os ydych chi'n cael problemau neu'n methu cael mynediad i'n gwefan, cysylltwch â 

Desg Gymorth Ar-lein RPW ar 0300 062 5004.       

